
MINTAQANING EKSPORT 
SALOHIYATINI OSHIRISHNING 
TASHKILIY-IQTISODIY 
MEXANIZMI

Raimboyeva Mashhura Davronbek qizi
Abu Rayhon Beruniy nomidagi Urganch Davlat Universiteti, 
Iqtisodiyot kafedrasi o‘qituvchisi. 
E-mail: mashhura.r@urdu.uz

Annotatsiya. Ushbu maqolada mintaqalarda eksport salohiyatini oshirishning tashkiliy va iqtisodiy mexanizmlari tahlil 
qilingan. Unda hududlarning mavjud resurslari, ishlab chiqarish imkoniyatlari, logistika infratuzilmasi hamda eksportni 
qo‘llab-quvvatlovchi institutlarning roli va ahamiyati yoritib berilgan. Mintaqaviy eksport faoliyatini takomillashtirishda davlat 
siyosati, kichik biznes va xususiy tadbirkorlikni rivojlantirish, investitsiyalarni jalb etish va innovatsion yondashuvlarning 
ahamiyati asoslab berilgan. Bundan tashqari, xorijiy tajribada qo‘llanilgan tashkiliy-iqtisodiy mexanizmlar o‘rganilib, ularni 
mahalliy sharoitlarga moslashtirish bo‘yicha tavsiyalar ishlab chiqilgan. Statistik ma’lumotlar, grafik va diagrammalardan 
foydalanilgan holda tahliliy yondashuv qo‘llanilgan.

Kalit soʻzlar: eksport, eksport salohiyati, tashkiliy-iqtisodiy mexanizm, davlat siyosati, mintaqaviy iqtisodiyot, tashqi 
savdo siyosati, eksport diversifikatsiyasi, erkin iqtisodiy zonalar, bojxona va logistika, xalqaro savdo, raqobatbardoshlik, 
investitsiya muhiti.
Abstract. This article analyzes the organizational and economic mechanisms for enhancing the export potential of regions. 
It highlights the available resources of the territories, production capacities, logistics infrastructure, and the role and 
importance of institutions that support exports. The importance of public policy, development of small business and private 
entrepreneurship, attracting investments and innovative approaches are based on the improvement of regional export 
activities. In addition, the organizational and economic mechanisms used in the foreign experiments were studied and 
recommendations were developed to adapt them to local conditions. An analytical approach were used using statistics, 
graphs and diagrams.

Key words: export, export potential, organizational and economic mechanism, state policy, regional economy, foreign 
trade policy, export diversification, free economic zones, customs and logistics, international trade, competitiveness, 
investment climate.
Аннотация. В данной статье проанализированы организационно-экономические механизмы повышения 
экспортного потенциала регионов. Рассмотрены имеющиеся ресурсы территорий, производственные 
возможности, логистическая инфраструктура, а также роль и значение институтов, поддерживающих экспорт. 
Обоснована важность государственной политики, привлечения инвестиций, развития малого бизнеса и частного 
предпринимательства, а также инновационных подходов в совершенствовании региональной экспортной 
деятельности. Кроме того, на основе зарубежного опыта проанализированы эффективные организационно-
экономические механизмы и разработаны предложения по их адаптации к местным условиям. В исследовании 
использован аналитический подход с применением статистических данных, графиков и диаграмм.

Ключевые слова: экспорт, экспортный потенциал, организационно-экономический механизм, государственная 
политика, региональная экономика, внешнеторговая политика, диверсификация экспорта, свободные 
экономические зоны, таможня и логистика, международная торговля, конкурентоспособность, инвестиционный 
климат.

K I R I S H
Global iqtisodiy integratsiya jarayonlari chuqurlashib borayotgan davrda mintaqaviy rivojlanishning muhim 

yo‘nalishlaridan biri — eksport salohiyatini oshirish hisoblanadi. Eksport faoliyati mamlakatning tashqi savdodagi 
raqobatbardoshligini oshirish, valyuta tushumlarini ko‘paytirish, ish o‘rinlarini yaratish va sanoat tarmoqlarini 
rivojlantirishda muhim omil sifatida namoyon bo‘lmoqda. Shu jihatdan, mintaqalarning eksport salohiyatini 
to‘g‘ri baholash, mavjud imkoniyatlardan oqilona foydalanish va samarali tashkiliy-iqtisodiy mexanizmlarni joriy 
etish masalasi dolzarb ahamiyat kasb etmoqda.

O‘zbekistonda eksport faoliyatini rag‘batlantirish, eksportyor korxonalarni qo‘llab-quvvatlash, logistika 
tizimini rivojlantirish va tashqi bozorlarga kirishni osonlashtirish bo‘yicha qator islohotlar amalga oshirilmoqda. 
Biroq, ayrim mintaqalarda eksport faoliyatining sustligi, mahsulotlar raqobatbardoshligining pastligi va tashqi 
bozorlar talablariga moslashuvchanlik yetishmasligi bu boradagi muammolar qatoriga kiradi.

Biroq, mintaqalarning eksport qiluvchi korxonalarni moliyaviy va maʼmuriy qo‘llab-quvvatlash tizimining 
yetarli darajada rivojlanmaganligi, logistika infratuzilmasi va transport yo‘nalishlaridagi kamchiliklar, marketing 
va bozor maʼlumotlariga kirish imkoniyatining cheklanganligi, shuningdek, innovatsion mahsulotlar ishlab 
chiqarish va ularni xalqaro bozorlar talablariga moslashtirishdagi qiyinchiliklar keltiriladi. Mazkur muammolar 
mintaqaviy eksportni rivojlantirishning yagona, izchil va samarali tashkiliy-iqtisodiy mexanizmini yaratish 
zaruratini oldindan belgilaydi.

Hozirda mintaqaning eksport salohiyatini oshirishga xizmat qiluvchi samarali tashkiliy va iqtisodiy 
mexanizmlarni shakllantirish, ularni amaliyotga tatbiq etish ahamiyati ortib bormoqda.

M A V Z U G A  O I D  A D A B I Y O T L A R  S H A R H I
Mintaqalarning eksport salohiyatini oshirish masalasi ko‘plab olimlar va mutaxassislar tomonidan 

o‘rganilgan. O‘zbekiston eksport salohiyatini oshirishga oid qonunchilik manbalarida tashqi iqtisodiy faoliyat 
sub’yektlarining huquqlari va majburiyatlari, boshqaruv mexanizmlari, xalqaro savdo va investitsiya faoliyatini 
tartibga solish; eksportni rag‘batlantirish mexanizmlari, eksport bilan bog‘liq asosiy tamoyillar va me’yoriy 
talablar haqida toʻxtatilgan. Oʻzbekiston Respublikasining “Tashqi iqtisodiy faoliyat to‘g‘risida”gi Qonunida 
tashqi iqtisodiy faoliyat sub’yektlarining huquqlari va majburiyatlari, xalqaro savdo va investitsiya faoliyatini 
tartibga solish; eksport bilan bog‘liq asosiy tamoyillar va me’yoriy talablari keltiriladi[1]. 

Shuningdek, “Eksport nazorati to‘g‘risida”gi Qonunda eksport nazorati, nazorat obyektlari, xavfsizlik va 
xalqaro shartnomalar asosida boshqaruv mexanizmlari koʻrsatiladi[2]. 

“Investitsiyalar va investitsiya faoliyati to‘g‘risida”gi Qonunda Eksport salohiyatini oshirishga investitsiyalar 
orqali, eksportga yo‘naltirilgan korxonalar va xorijiy sarmoyalar ushbu qonun asosida rag‘batlantiriladi; bojxona, 
soliq va huquqiy kafolatlar beriladi[3]. 

“2022–2026-yillarga mo‘ljallangan Yangi O‘zbekiston taraqqiyot strategiyasi”da eksport hajmini oshirish, 
tayyor mahsulotlar ulushini ko‘paytirish, mintaqaviy eksportni rivojlantirish chora-tadbirlari belgilangan [4]. 

Ko‘pgina tadqiqotlarda eksport salohiyati ishlab chiqarish quvvatlari, texnologik rivojlanish, transport-logistika 
imkoniyatlari, mehnat resurslari va innovatsion faollik kabi omillar bilan bog‘lab tahlil etiladi. Mintaqalarning 
eksport salohiyatini oshirish va ragʻbatlantirish, eksport operatsiyalarini tartibga solish mexanizmlari boʻyicha 
ko‘plab tadqiqot va ilmiy izlanishlarida tahlil qilinadi.

J. Balassa tomonidan ishlab chiqilgan komparativ ustunlik nazariyasi mintaqalarning eksportga 
ixtisoslashuvi samaradorligini asoslab beradi [5]. 

Shuningdek, M. Porterning raqobat ustunligi nazariyasi eksport mahsulotlarining xalqaro bozorda 
raqobatbardoshligini oshirishda innovatsiya, klasterlash va strategik rejalashtirish muhimligini ta’kidlaydi [6]. 

P. Krugmanning yangi savdo nazariyalari eksport va ixtisoslashuv muammolarini izohlashda nazariy asos 
bo‘lib xizmat qildi. [7] 

Eksport infratuzilmasi, tashqi savdoni tartibga soluvchi institutlar va davlat siyosatining ahamiyati ko‘plab 
manbalarda alohida o‘rganilgan. Jumladan, BMTning UNCTAD tashkiloti tomonidan tayyorlangan “Trade and 
Development Report” hisobotida rivojlanayotgan mamlakatlarda eksportni qo‘llab-quvvatlovchi tashkiliy tizimlar, 
eksport kredit agentliklari, bojxona tartibotlarining soddalashtirilishi va elektron savdo tizimlari keng yoritilgan 
[8]. 

JICA (Japan International Cooperation Agency) tomonidan 2020-yilda e’lon qilingan “Regional Export 
Development in East Asia” hisobotida klaster yondashuvi, eksport markazlarini tashkil etish, elektron 
sertifikatlash tizimlari orqali eksportni qulaylashtirish yo‘llari yoritilgan [9]. 

Oʻzbekistonda tadqiqotchilar va izlanuvchilardan L.SH.Sultanova, B.B.Adilov, A.A.Halmirzaev, 
N.H.Bekmuradov eksport salohiyatini raqamli/investitsion va analitik vositalar yordamida baholash, zaif va 
kuchli tomonlarini aniqlash jihatlarini tahlil qilgan.  [10] 

Sh.Gʻoyibnazarova erkin iqtisodiy zonalarning imkoniyatlari, infratuzilma, soliq va eksportga yo‘naltirilgan 
infratuzilma tahlilini yoritib beradi[11]

T A D Q I Q O T  M E T O D O L O G I YA S I
Ushbu tadqiqotda mintaqaning eksport salohiyatini oshirishga xizmat qiluvchi tashkiliy-iqtisodiy 

mexanizmlarni aniqlash, ularning samaradorligini baholash va takomillashtirish bo‘yicha ilmiy-amaliy asoslarni 
ishlab chiqish maqsadida bir nechta metodlardan foydalanildi:

−	 normativ-huquqiy tahlil: eksport faoliyatini tartibga soluvchi qonunchilik, respublika qonunlari, Prezident 
farmonlari, hukumat qarorlari, eksportga oid nizom va reglamentlar tizimli o‘rganildi;

−	 tahliliy yondashuv: tadqiqotning nazariy asoslari eksport faoliyatining klassik va zamonaviy nazariyalariga 
tayanib ishlab chiqildi. Xususan, Balassa tomonidan ishlab chiqilgan aniq ustunlik nazariyasi, Porterning raqobat 
ustunligi konsepsiyasi va Krugman nazariyalari asosida eksport salohiyati va raqobatbardoshlik tushunchalari 
izohlandi;

−	 statistik tahlil va ma’lumotlar bazalari: tadqiqotda O‘zbekiston Respublikasi Davlat statistika qo‘mitasi 
(stat.uz), Jahon banki (World Development Indicators), UNCTAD va ITC (International Trade Centre) ma’lumotlar 
bazalari asosida quyidagi ko‘rsatkichlar tahlil qilindi;

−	 solishtirma tahlil: Eksport salohiyatini rivojlantirish bo‘yicha Xitoy, Janubiy Koreya, Vyetnam, Turkiya, 
hamda Polsha davlatlarining muvaffaqiyatli tajribalari o‘rganilib, ularning O‘zbekiston sharoitiga mos jihatlari 
ajratib ko‘rsatildi. Bu tahlilda xalqaro tashkilotlar (WTO, UNCTAD, ITC) ma’lumotlari va rasmiy hisobotlar asos 
qilib olindi.

T A H L I L  V A  N A T I J A L A R
So‘nggi yillarda jahon mamlakatlarida eksport salohiyatini oshirishga qaratilgan siyosiy, iqtisodiy va 

tashkiliy chora-tadbirlar majmui keng ko‘lamda amalga oshirilmoqda. Eksportni qo‘llab-quvvatlash strategiyasi 
ko‘p hollarda milliy iqtisodiyotning raqobatbardoshligini oshirish, tashqi savdo balansini mustahkamlash hamda 
barqaror iqtisodiy o‘sishni ta’minlashda muhim vosita sifatida qaraladi.

Dunyo tajribasi shuni koʻrsatadiki, eksport salohiyatini rivojlantirishning samarali mexanizmlari quyidagi 
asosiy yo‘nalishlar orqali amalga oshiriladi:

Siyosiy-institutsional islohotlar. Koʻplab mamlakatlarda eksport faoliyatini muvofiqlashtirish maqsadida 
“yagona darcha” tizimi joriy etilgan. Bu tizim eksportyorlarga bojxona, litsenziya va sertifikatlashtirish jarayonlarini 
tezlashtirish imkonini beradi. Shuningdek, eksportni rivojlantirish agentliklari (Export Promotion Agency) faoliyati 
keng yo‘lga qo‘yilgan boʻlib, ular eksport qiluvchi korxonalarga axborot, marketing va huquqiy ko‘mak ko‘rsatadi. 
Iqtisodiy hamkorlik va taraqqiyot tashkiloti (OECD) va Jahon banki tadqiqotlariga ko‘ra, bunday agentliklar kichik 
va o‘rta biznes subyektlari uchun tashqi bozorlarga chiqishda muhim vosita hisoblanadi. Jumladan, Oʻzbekiston 
eksportchilar uyushmasi – O‘zbekistondagi eksportyorlar uchun tashkil etilgan uyushma boʻlib, tashqi bozorga 
chiqishda amaliy yordam ko‘rsatadi.

Moliyaviy qo‘llab-quvvatlash mexanizmlari. Eksportni rag‘batlantirishda eksport kreditlari, kafolat va sug‘urta 
tizimlari hamda soliq imtiyozlari muhim rol o‘ynaydi. Rivojlangan mamlakatlar tajribasida eksportni moliyaviy 
qo‘llab-quvvatlash yangi bozorlarni o‘zlashtirishdagi xarajatlarni kamaytiradi hamda eksportyorlar uchun 
xavflarni minimallashtiradi. Oʻzbekistonda eksport operatsiyalari bilan bogʻliq boʻlgan moliyaviy amaliyotlarni 
koʻplab tijorat banklari amalga oshiradi. “Oʻzbekinvest” milliy sugʻurta kompaniyasi O‘zbekistonda davlat 
tomonidan belgilangan eksport kreditlari va sug‘urta qilish agentligi hisoblanadi. Sugʻurta agentligi eksportyorlar 
uchun kredit sug‘urtasi, eksport shartnomalarini sug‘urta qilish, banklardan oladigan kreditlar uchun kafolatlar 
berish bilan shugʻullanadi. 

Savdo-logistika infratuzilmasini rivojlantirish. Eksport salohiyatini oshirishda logistika va transport 
infratuzilmasining ahamiyati portlar, logistika markazlari va sovuq zanjir tizimlarini yaratish orqali eksport 
mahsulotlarini tezkor va sifatli yetkazib berish imkoniyati kengayishi bilan izohlanadi. Bojxona tizimida esa 
elektron deklaratsiya va risklarni boshqarish tizimlari joriy etilib, jarayonlar soddalashtirilmoqda. OECD 
tahlillariga ko‘ra, logistika samaradorligini oshirish logistika samaradorligi ko‘rsatkichi(Logistics Performance 
Index)ni yaxshilaydi va eksport xarajatlarini sezilarli darajada kamaytiradi. Bu koʻrsatkich orqali mamlakat 
logistika infratuzilmasiga baho berish imkoni ortadi(1-jadval).

1-jadval. Logistika samaradorligi koʻrsatkichi, 2023-yil

um
um

iy
 in

de
ks

Bo
jx

on
a 

sa
m

ar
ad

or
lig

i k
oʻ

rs
at

ki
ch

i

In
fra

tu
zi

lm
a 

ko
ʻrs

at
ki

ch
i

Xa
lq

ar
o 

jo
ʻn

at
m

al
ar

 k
oʻ

rs
at

ki
ch

i

Lo
gi

st
ik

a 
m

al
ak

as
i k

oʻ
rs

at
ki

ch
i

Ku
za

tu
v 

va
 iz

ch
il 

an
iq

la
sh

O
ʻz

 v
aq

tid
a 

ye
tk

az
ib

 b
er

is
h 

ko
ʻrs

at
ki

ch
i

Singapur. Jahon logistik markazi, eng samarali port 
infratuzilmasiga ega. Kichik hududga qaramay, xalqaro tranzit 
va re-eksport operatsiyalarining global markazi hisoblanadi. 
Bojxona 100% avtomatlashtirilgan.

4,3 4,2 4,6 4 4,4 4,4 4,3

Finlandiya. Logistika tizimi skandinaviya modeli asosida 
ishlaydi, chegaraviy tranzit (Rossiya, Boltiqbo‘yi mamlakatlari) 
bo‘yicha yuqori samaradorlikka ega. Bojxona va transport IT 
integratsiyasi mukammal.

4,2 4 4,2 4,1 4,2 4,2 4,3

Daniya. Skandinaviya mamlakatlari ichida yetakchi. Yashil 
logistika (green logistics) konsepsiyasi va barqaror transport 
siyosati bilan ajralib turadi. Elektr transport va raqamli bojxona 
tizimlari keng joriy etilgan.

4,1 4,1 4,1 3,6 4,1 4,3 4,1

Germaniya. Dunyodagi eng yuqori darajadagi transport 
infratuzilmasi, avtomobil yo‘llari tarmog‘i, Deutsche Post DHL 
kabi yirik logistika kompaniyalari mavjud. Bojxona jarayonlari 
raqamlashtirilgan va xalqaro jo‘natmalar tezligi juda yuqori.

4,1 3,9 4,3 3,7 4,2 4,2 4,1

Niderlandiya. Rotterdam porti — Yevropaning eng yirik logistika 
markazi. Kuchli temir yo‘l, dengiz va daryo transport tizimi 
mavjud. Logistika sohasida innovatsion texnologiyalar (AI, smart 
logistics) keng qo‘llaniladi.

4,1 3,9 4,2 3,7 4,2 4,2 4

Oʻzbekiston. Bojxona jarayonlari raqamlashtirilmoqda, ammo 
jarayonlarning soddaligi va tezligi hali to‘liq ta’minlanmagan. 
Xususiy logistika kompaniyalari soni ortmoqda, ammo xalqaro 
darajada tajribali mutaxassislar yetishmaydi. GPS va raqamli 
kuzatuv tizimlari kengaymoqda.

2,6 2,6 2,4 2,6 2,6 2,4 2,8

Manba: Logistics performance index, Full report 2023. The World bank // https://lpi.worldbank.org/international/
global

Ushbu jadval tahlili shuni koʻrsatadiki, logistika tarmogʻida yetakchi mamlakatlar – Germaniya, Singapur, 
Niderlandiya, Daniya va Finlandiya kabi davlatlar logistika tizimini raqamlashtirish, infratuzilmani modernizatsiya 
qilish hamda bojxona jarayonlarini avtomatlashtirish orqali yuqori samaradorlikka erishgan. Ularning umumiy 
LPI koʻrsatkichlari 4 dan yuqori boʻlib, logistika xizmatlari sifati, yuklarni kuzatish texnologiyalari va o‘z vaqtida 
yetkazib berish samaradorligi bilan ajralib turadi.

Oʻzbekiston logistika tarmogʻi muntazam rivojlanayotgan mamlakatlar guruhiga kiradi va so‘nggi yillarda 
transport-logistika infratuzilmasining kengaytirilishi, “Yagona darcha” tizimi va “E-Tracking” loyihalarining joriy 
etilishi mamlakatning xalqaro logistika reytingidagi o‘rnini bosqichma-bosqich yaxshilashga xizmat qilmoqda.

Mahsulot sifati va standartlarni oshirish. Eksport salohiyatining yana bir muhim tarkibiy qismi — bu xalqaro 
sifat standartlariga moslashishdir. Koʻplab davlatlarda sertifikatlash markazlari va laboratoriyalar tarmog‘i tashkil 
etilib, mahsulot xavfsizligi va sifatini nazorat qilish kuchaytirilgan. Bu esa eksport qilinayotgan mahsulotlarning 
xalqaro bozorga kirish imkoniyatini kengaytiradi.

Raqamli savdo tizimlari. Zamonaviy davrda eksportni rivojlantirishda raqamli texnologiyalarning o‘rni 
tobora ortib bormoqda. Koʻplab mamlakatlarda B2B elektron savdo platformalari, e-export agentliklar va 

elektron sertifikatlash tizimlari joriy etilgan. Bu esa kichik eksportyorlarga global bozorlar bilan toʻgʻridan-toʻgʻri 
bog‘lanish va yangi xaridorlarni topish imkonini beradi. Oʻzbekistonda ham raqamli platformalar joriy etilgan. 
Ushbu raqamli platformalarga UzTrade.uz, ExportUz.uz, madeinuzbekistan.uz, E-auksion.uz va AgroExport.uz 
kabilar kiradi.

Sanoat klasterlari va investitsion muhitni yaxshilash. Eksportni kengaytirishning muhim yo‘nalishlaridan 
biri bu eksportga yo‘naltirilgan sanoat klasterlarini shakllantirishdir. Vyetnam, Turkiya va Xitoy kabi mamlakatlar 
tajribasi shuni ko‘rsatadiki, klasterlash siyosati ishlab chiqarish zanjirlari samaradorligini oshiradi va qo‘shimcha 
qiymat yaratish imkonini beradi. Shu bilan birga, erkin iqtisodiy zonalar (EIZ) orqali xorijiy investitsiyalarni jalb 
qilish ham eksport bazasini kengaytiruvchi omil sifatida xizmat qiladi.

Xalqaro savdo bitimlari va tashqi savdo siyosati. Eksportni kengaytirish uchun mamlakatlar erkin savdo 
bitimlari va preferensial savdo rejimlari orqali yangi bozorlar ochishga erishadi. Bunday bitimlar tarif to‘siqlarini 
kamaytiradi, eksport qiluvchi korxonalar uchun barqaror tashqi bozorlarni ta’minlaydi. UNCTAD ma’lumotlariga 
ko‘ra, so‘nggi o‘n yillikda erkin savdo bitimlari ishtirokchilarida eksport hajmi o‘rtacha 20 foizga ortgan[12]. 
Shuningdek, Oʻzbekistonning JSTga a’zo boʻlishi xalqaro savdo tizimiga chuqurroq integratsiyalashuv, 
investitsiyalarni jalb etish va eksport salohiyatini oshirish imkonini beradi. 

Eksport salohiyatini oshirish samarasi alohida chora-tadbirlar emas, balki kompleks siyosat paketi orqali 
yuzaga chiqadi. Siyosiy muvofiqlashtirish, moliyaviy rag‘batlar, logistika infratuzilmasi, sifat nazorati va inson 
kapitali rivoji o‘zaro bog‘liq holda amalga oshirilgandagina milliy iqtisodiyot eksportga yo‘naltirilgan modelga 
o‘tadi.

X U L O S A  V A  T A K L I F L A R 
Tahlillar shuni ko‘rsatadiki, mintaqalarda eksport salohiyatini oshirish uchun tashkiliy-iqtisodiy mexanizmlarni 

takomillashtirish iqtisodiyotning barqaror o‘sishida hal qiluvchi ahamiyat kasb etadi. Eksportni rivojlantirishda 
ishlab chiqarish resurslari, transport-logistika infratuzilmasi, inson kapitali, moliyaviy qo‘llab-quvvatlash tizimi 
va institutsional muhit o‘zaro uzviy bog‘liq bo‘lib, kompleks yondashuvni talab qiladi. Bunday kompleks chora-
tadbirlarga quyidagilarni kiritish mumkin:

−	 tashkiliy mexanizmlarni takomillashtirish: hududiy eksportni rivojlantirish kengashlari faoliyatini 
kuchaytirish, “Yagona eksport platformasi”ni yaratish, eksportni rivojlantirish agentligi huzurida Hududiy eksport 
bo‘limlari tashkil etish;

−	 moliyaviy qo‘llab-quvvatlash mexanizmlarini kuchaytirish: eksport kredit agentligi (ECA) faoliyatini 
kengaytirish, eksportni sug‘urtalash va kafolatlash tizimini joriy etish, eksport faoliyatida ishtirok etuvchi kichik 
va o‘rta korxonalar uchun past foizli kreditlar va eksport grant dasturlari yo‘lga qo‘yish, bank-moliya sektorida 
eksportga ixtisoslashgan kredit liniyalarini yaratish;

−	 Logistika va infratuzilmani rivojlantirish: Mintaqalarda logistika markazlari, portlarni tashkil etish orqali 
mahsulotlarni tezkor va sifatli tashish imkoniyati kengaytirish, transport yo‘laklari (CAREC, Middle Corridor) 
bo‘yicha O‘zbekistonning integratsiyasini chuqurlashtirish mintaqaviy eksportning samaradorligini oshirish, har 
bir iqtisodiy mintaqa kesimida logistika xarajatlari monitoring tizimini yo‘lga qo‘yish;

−	 Institutsional va normativ-huquqiy islohotlar: eksport siyosatini muvofiqlashtiruvchi yagona milliy 
strategiya ishlab chiqish, JSTga a’zo bo‘lish jarayonida xalqaro savdo normalarini milliy qonunchilikka 
moslashtirish eksportchilarga qulay muhit yaratish, eksportga oid ruxsatnomalar, litsenziyalar va sertifikatlar 
berishda elektron raqamli imzo va onlayn monitoring tizimlarini joriy etish 

−	 Xalqaro hamkorlikni kengaytirish. O‘zbekiston uchun erkin savdo bitimlarini kengaytirish — yangi 
bozorlar va preferensiyalar yaratishda muhim vosita hisoblanadi, UNCTAD, WTO, ITC, va Jahon banki bilan 
hamkorlikda eksport salohiyatini baholovchi qo‘shma dasturlarni amalga oshirish, xorijiy tajribalarni mahalliy 
sharoitga moslashtirib, “lokomativ mintaqalar” (masalan, Xorazm viloyati)da eksportga yo‘naltirilgan klaster 
modelini sinov tariqasida joriy etish, mintaqaning eksport salohiyatini oshirish — bu faqat tashqi savdo siyosati 
emas, balki ichki iqtisodiy boshqaruvni modernizatsiya qilish. 

Yuqoridagi chora-tadbirlar toʻliq amalga oshirilsa, mintaqadagi eksport salohiyatini oshirishga xizmat 
qiluvchi tashkiliy-iqtisodiy mexanizm toʻliq shakllantirishi mumkin. 

Tashkiliy, moliyaviy, infratuzilmaviy va inson kapitali yo‘nalishlarida kompleks chora-tadbirlar amalga 
oshirilsa, O‘zbekistonning mintaqaviy iqtisodiyoti global savdo tizimiga integratsiyalashgan, barqaror va 
raqobatbardosh modelga aylanishi mumkin.

Bundan tashqari, JSTga a’zo bo‘lish jarayonini tezlashtirish, eksport kredit agentliklari faoliyatini kuchaytirish 
va logistika tarmoqlarini modernizatsiya qilish O‘zbekiston eksport salohiyatini yaqin yillarda 15–20 foizgacha 
oshirish imkonini beradi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 209

2025-yil, noyabr. № 11-son.

FOYDALANILGAN ADABIYOTLAR ROʻYXATI:
1.	 Oʻzbekiston Respublikasining 2000-yil 26-maydagi №77-II-sonli “Tashqi iqtisodiy faoliyat to‘g‘risida”gi Qonuni // (https://

uztradeinfo.uz/media/77-II-%D1%81%D0%BE%D0%BD%2026.05.2000.pdf?utm_source)
2.	 Oʻzbekiston Respublikasining 2019-yil 25-dekabrdagi “Eksport nazorati to‘g‘risida”gi Qonuni // (https://lex.uz/uz/docs/-

262949)
3.	 Oʻzbekiston Respublikasining 2019-yil 25-dekabrdagi “Investitsiyalar va investitsiya faoliyati to‘g‘risida”gi Qonuni // 

(https://lex.uz/uz/docs/-4664142)
4.	 O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi 

O‘zbekistonning taraqqiyot strategiyasi to‘g‘risida”gi PF-60-sonli Farmoni.
5.	 Balassa B. Trade Liberalization and “Revealed” Comparative Advantage. The Manchester School of Economic and 

Social Studies. 1965.
6.	 Porter M. The Competitive Advantage of Nations. Free Press. 1990.
7.	 Krugman P., Obstfeld M. – International Economics: Theory and Policy. 9th edition, Pearson. 2012.
8.	 UNCTAD – Trade and Development Report 2023. Geneva: United Nations // (https://digitallibrary.un.org/

record/4041398?ln=en&v=pdf)
9.	 (JICA (2020). Regional Export Development in East Asia. Tokyo.// https://www.jica.go.jp/english/publications/reports/

annual/2020/c8h0vm0000fc7q2b-att/2020_06.pdf)
10.	 Sultanova L.SH., Adilov B. B., Halmirzaev A.A., Bekmuradov N.H. – The export potential of Uzbekistan with the use 

of innovative analytical tools, IJAST, 2020 // (https://www.researchgate.net/publication/342748340_The_export_
potential_of_Uzbekistan_with_the_use_of_innovative_analytical_tools)

11.	 Goyibnazarova, S. (2023). Increase the export potential of free economic zones in Uzbekistan. Science 
technology&Digital Finance, 1(4), 180-186.

12.	 The Use of the EU’s Free Trade Agreements Exporter and Importer Utilization of Preferential Tariffs // https://unctad.
org/publication/use-eus-free-trade-agreements-exporter-and-importer-utilization-preferential-tariffs?

13.	 www.unctad.org
14.	 www.lpi.worldbank.org
15.	 www.uztrade.uz
16.	 www.exportuz.com



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025. № 11

Ingliz tili muharriri: Feruz Hakimov
Musahhih: Zokir ALIBEKOV 
Sahifalovchi va dizayner: Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


